
Forwarding 

 11th Zou Presbyterian Church Synod Session 
phasahpina toh kum 2015 sung tam Nursery Thukidawngtuo 
Bu Revised bawl ahia, Naupangte zawthaw tan ding en kawm 
in kum khat sung a zil zaw man ngeingei ding tupna toh 
Simmun zong atawm deu bawl ahi.   

 Tam Nursery Thukidawngtuo Bu tawmngaitah a 
hing buoipi Upa Khaichinmang tung ah lungdam thu itut ua, 
Pasian in mapui in guolzawl tahen. 

 Ziltute zousien pawnthawtah leh guntutah a zil zel 
chiet ding in i kihahthawn ua, Hagau leh tahsa ah naupangten 
a phattuompi ngei ding in deisahna lienpi toh Mangpa’n hing 
guolzawl in hing mapui zing tahen.  

 Simtute leh ziltute zousie Pasian hagau in hing pawl 
in Ama thu theisiem ding in hing mapui chiet tahen.  

 Mangpan thupina tang tahen.

 (REV. STEPHEN CHINZATHANG) 
 Executive Secretary 
 i/c Sunday School

PASIAN SILSIEM DAN

 1.  Dohna :  Pasian in ni khat ni’n bang asiem ei?
  Dawnna :  Khovah a siem hi.

 2.  Dohna :  Pasian in ni ni ni’n bang asiem ei?
  Dawnna :  Mun awng a siem hi.

 3.  Dohna :  Pasian in ni thum ni’n bang asiem ei?
  Dawnna :  Singkung leh loupate asiem hi.

 4.  Dohna :  Pasian in ni li ni’n bang asiem ei?
  Dawnna :  Ha leh Ahsite asiem hi.

 5.  Dohna :  Pasian in ni nga ni’n bang asiem ei?

  Dawnna :  Ganhing chikim asiem hi.
...................

PASIAN IN MIHING A SIEM DAN
 1.  Dohna :  Pasian in ani gupni in bang asiem ei?
  Dawnna :  Mihing asiem hi.

 2.  Dohna :  Pasian in mihing asiem masah pen 
koi e?

  Dawnna :  Adam ahi.

 3.  Dohna :  Pasian in Adam bang achi siem e?
  Dawnna :  Lei apat in asiem hi.

 4.  Dohna :  Pasian in Adam kithuopitu ding in koi 
asiem ei?

  Dawnna :  Evi asiem hi.

 5.  Dohna :  Pasian in Evi bang achi siem ei?
  Dawnna :  Adam nahgu apat in asiem hi.

...............

EITE PASIAN SIEM IHI
 1.  Dohna :  Pasian in mihing koi mel puo a asiem 

ahiei?
  Dawnna :  Ama lim leh mel puo in asiem hi.

 2.  Dohna :  Adam in hinna aneina ding in Pasian 
in bang abawl ei?

  Dawnna :  Ahu aha khum hi.

 3.  Dohna :  Pasain in mihing asiemte bang chi 
dingin asiem ei?

  Dawnna :  Ama thumang dingin asiem hi.

 4.  Dohna :  Eite koi hing siem e?
  Dawnna :  Pasian hing siem ihi.

 5.  Dohna :  Numei leh Pasalte koi siem e?
  Dawnna :  Pasian siem ahi.

..................

PASIAN AHINA

 1.  Dohna :  Pasian bang chi bang ahiei?

  Dawnna :  Siengthou Pasian ahi.

 2.  Dohna :  Pasian bangzat a um ei?

  Dawnna :  Pasian khat bou a um hi.

 3.  Dohna :  Pasian khu bang ahiei?

  Dawnna :  Pasian khu hagau ahi.

 4.  Dohna :  Pasian hei ah a um ei?

  Dawnna :  Pasian mun chinteng ah a um hi.

 5.  Dohna :  Pasian a mi thumte koikoi e?

  Dawnna :  Pa, Tapa leh Hagau Siengthou ahi uhi.
......................

ITNA PASIAN AHINA
 1.  Dohna :  Pasian khu bang chi bang Pasian ahiei?
  Dawnna :  Itna Pasian ahi.

 2.  Dohna :  Pasian in amisiemte hundam ahi theina 
dingin bang ang pie ei?

  Dawnna :  A tapa tang khat neisun, Jesu ang pie 
hi.

	 3.		 Dohna		 :		 Pasian	 in	a	 itte	umna	dingin	bang	a	
bawl ei?

  Dawnna :  Vangam ang bawlsah hi.

	 4.		 Dohna		 :		 Pasian	in	a	itte	hei	ah	bang	chi’n	a	um	
ding uoi?

  Dawnna :  Nuomsa in Hausa va uh

	 5.		 Dohna	 :		 Pasian	in	a	itte	Van	ah	bang	chi’n	a	um	
ding uoi?

  Dawnna :  Kumtawn in a um ding uhi.
...............

JESU TANCHIN

 1.  Dohna :  Jesu hei a hing pieng e?
  Dawnna :  Bethlehem bawng inn ah ahing pieng 

hi.

 2.  Dohna :  Jesu Nu leh Pa koi leh koi atai?
  Dawnna :  Mary leh Joseph ahi.

 3.  Dohna :  Naungeh Jesu khu Pasian kungah ah 
koi in a laan ei?

  Dawnna :  Siempu Simeon in a laan hi.

 4.  Dohna :  Suolam mipilten agoubawmte uh hong 
a Jesu abiehna uh bangbang e?

  Dawnna :  Sana, Begaw leh Murah ahi.

 5.  Dohna :  Jesu pien in, Vansawlsiengte leh Van 
mipiten Pasian phat in, “Tungnung 
sang pen ah Pasian thupi henlen, Lei 
a alungdamna mite tung ah bang leng 
hen” achi uoi?

  Dawnna :  “Lemthu leng hen” achi uhi.
...............

JESU MIN UMZIE

 1.  Dohna :  Jesu min khu bang kichi ding ahiei?
  Dawnna :  Immanuel kichi ding ahi.

 2.  Dohna :  Immanuel bang china e?
  Dawnna :  Pasian ka kung ah a um china ahi.

 3.  Dohna :  Jesu min khietna bang e?
  Dawnna :  Hundampa china ahi.

 4.  Dohna :  Jesu min khietna chi nga 5-te bangbang 
e?

  Dawnna :  1) Lamdangpa
    2) Thumoppa
    3) Bangkim bawlthei Pasian
    4) Kumtawnpa
    5) Lemna Mang

........................

JESU THUONA

 1.  Dohna : Jesu’n eite zieh in ni bangzat ann a ngawl 
ei?

  Dawnna : Suun 40 leh Zaan 40 ann angawl hi.

 2.  Dohna : Jesu eite zieh in, bang in asat uoi?
  Dawnna : Savun khauhuol in asat uhi.

 3.  Dohna : Judaten Jesu aman ua, bang a law uoi?
  Dawnna : Kross ah a khenbeh uhi.

 4.  Dohna : Kross ah Jesu, Judaten bang alaw uoi?
  Dawnna : Anah Teipi a sun in, Linglukhu a khusah 

uhi.

	 5.		 Dohna	 :	Jesun	ashi	ding	kuon	in	ama	thattute	a	
dingin Pasian kung ah bangchin thum-
na anei ei?

  Dawnna : “Pa aw amaute ngaidam in” achi hi.
...............

JESU HUNDAMPA

 1.  Dohna :  Mi zousie hundam ahitheina ding in 
Jesu hei ah ahing shi ei?

  Dawnna :  Kross ah ahing shi hi.

 2.  Dohna :  Mi zousie hundampa khu koi e?
  Dawnna :  Jesu ahi.

 3.  Dohna :  Koite e hundam a um ding?
  Dawnna :  Jesu hundampa a pomte.

 4.  Dohna :  Jesu khu a shi a, nithum ni in a thou 
kia hi chi na gingtat leh bang chi va teh 
achi ei?

  Dawnna :  Hundam in na um ding achi hi.

 5.  Dohna :  Jesu hundampa a pomte a shi nua 
chieng un a Hagau uh hei ah apei diei?

  Dawnna :  Vangam ah apei ding hi.
.......................

THUMANNA

 1.  Dohna :  Noah in Pasian thu a man zieh in, Tu-
isang in leitung atup mang lai in bang 
achi uoi?

  Dawnna :  A innkuon un hundam in a um uhi.

 2.  Dohna :  Abraham in Pasian thu aman ziehin, 
Nam zousie in bang atan law uoi?

  Dawnna :  Guolzawlna atan law uhi.

 3.  Dohna :  Mosi in Pasian thu man zieh in, Israelte 
Tuipi san bang achi kanpi ei?

  Dawnna :  Tuol gumgaw ah apeipi hi.

 4.  Dohna :  Joseph in a Pa thu a man ziehin, Egypt 
gam ah bangin apang ei?

  Dawnna :  Vaihawm lien in apang hi.

 5.  Dohna :  Bible in “ Nanu leh napa thu mang in, 
tuachi’n bang chi va uteh” achi ei?

  Dawnna :  “Na damsawt ding” achi hi.
.................

THUPIEH ZUI

 1.  Dohna :  Pasian in Noah kungah Tuisang letsah 
ding ka hi, Kuong sui in achileh asui ei?

  Dawnna :  Ing, kuong a sui pai hi.

 2.  Dohna :  Elijah in Pasian thupieh bang in, Jordan 
lui apuontuol a asatleh bang achi ei?

  Dawnna :  Tuol gumgaw asuoh hi.

 3.  Dohna :  Pasian dan thupieh zuite Mangpa’n 
“bang in hing siem vang” achi ei?

  Dawnna :  “Nam thupi in hing siem vang” achi hi.

 4.  Dohna :  Pasian dan thupieh zuite abawl tapou 
uh bang chi ding achi ei?

  Dawnna :  Amuolsuo ding uh achi hi.

 5.  Dohna :  Noute’n Pasian dan thupieh na zui ding 
uoi?

  Dawnna :  Ing, ka zui ding uhi.
...............

DAN THUPIEH - I

 1.  Dohna :  Keima loungal Pasian dang be sin koi 
chi e?

  Dawnna :  Pasian chi ahi.

 2.  Dohna :  Pasian in bang be sin achi ei?
  Dawnna :  Milim be sin achi hi.

 3.  Dohna :  Gitlouna lam ah ka min paulap sin koi 
chi e?

  Dawnna :  Pasian chi ahi.

 4.  Dohna :  Khawlni bangchi man in Pasian in achi 
ei?

  Dawnna :  Tang hoi in achi hi.

 5.  Dohna :  Pasian in, na Nu leh na Pa bang chi in 
achi ei?

  Dawnna :  Zatat in achi hi.
..............

DAN THUPIEH - II

 1.  Dohna :  Pasian in mihing bang law sin achi ei?

  Dawnna :  Tuol that sin achi hi.

 2.  Dohna :  Pasian in mi zi bang law sin achi ei?

  Dawnna :  Angkawmpi sin achi hi.

 3.  Dohna :  Pasian in mi nei leh lam bang law sin 

achi ei?

  Dawnna :  Gu sin achi hi.

 4.  Dohna :  Pasian in dihloutah in mi tungah sem 

sin achi ei?

  Dawnna :  Ing, achi hi.

 5.  Dohna :  Pasian in mi silneite bangchi sin achi 

ei?

  Dawnna :  Eng sin achi hi.
..............

PASIAN IN SILLAMDANG A BAWLSAH

 1.  Dohna :  Mosi in tuol a achieng akoileh bang 
ahing suoh ei?

  Dawnna :  Gul asuoh hi.

 2.  Dohna :  Mosi in Van lam a akhut azah touleh 
Egypt gam pumpi bang ahing suoh ei?

  Dawnna :  Amiel keeikuui hi.

 3.  Dohna :  Mosi in Tuipi tunga aban azahleh Tuipi 
khu bang ahing chi ei?

  Dawnna :  Akikhen hi.

 4. Dohna :  Elisa in naupang shisa ahin kiana ding 
a thumna aneileh bang achi ei?

  Dawnna :  Ahing kia hi.

 5.  Dohna :  Elisa ashi nua a, agu leh mi shisa gu 
akisuhtuoleh bang ahing chi ei?

  Dawnna :  Ahing kia hi.
....................

JESU SILLAMDANG BAWL

 1.  Dohna :  Jesu’n khopihui aphawh leh bang chin 
a um ei?

  Dawnna :  Huipi khu adai dide hi.

 2.  Dohna :  Nuazui te’n nga aman sih ua, Jesu 
thupieh dungzui  a Len ase uleh bang-
zat aman uoi?

  Dawnna :  153 aman uhi.

 3.  Dohna :  Kana khuo a Moulopna ah uoin abei 
a, Jesu’n tui khu bang asuohsah ei?

  Dawnna :  Uoin asuohsah hi.

 4.  Dohna :  Jesu Tui tunga apeileh atum ei?
  Dawnna :  A tumsih hi.

 5.  Dohna :  Jesu’n Theipi kung asapsietleh bang 
ahing chi ei?

  Dawnna :  Avuoi pai hi.
............

JESUN A SUHDAMTE
	 1.		 Dohna	 :		 Jesu’n	mittaw	ni	amit	uh	athampiehleh	

bangchii’n a um uoi?
  Dawnna :  Khuo amu uhi.

 2.  Dohna :  Pasal phaah khat in, “Jesu na utleh 
na hing sudamthei hi achileh Jesu’n 
asudam ei?

  Dawnna :  Ing, asudam hi.

 3.  Dohna :  Pasal khat a khut zeng in, Jesu’n na 
banzah in achileh bangchi’n a um ei?

  Dawnna :  A dam hiau hi.

 4.  Dohna :  Naupang Dawivei khat Jesu kunga ang 
pui uleh Jesun asudam ei?

  Dawnna :  Ing, asudam hi.

	 5.		 Dohna	 :		 Jesu	kunga	Kengbai,	Mittaw,	Piengkhiel	
leh hamtheiloute Jesu’n bang alaw ei?

  Dawnna :  Ana damsah sieng hi.
...................

GINNA LEH NASEP
 1.  Dohna :  Ginna ziehin Abraham in atapa Isak 

halmang kithoina ding in alan ngam 
ei?

  Dawnna :  Ing, alan ngam hi.

 2.  Dohna :  Ginna ziehin Tanglai miten koi deisahna 
a tang uoi?

  Dawnna :  Pasian deisahna atang uhi.

 3.  Dohna :  Enok in Pasian agintat ziehin shina toh 
akipel a, ahing in hei ah lahtou in a um 
ei?

  Dawnna :  Van a lahtou in a um hi.

 4.  Dohna :  Ginna ziehin Abel in Kaina sang in 
kithoina silpieh hoizaw ape ngam ei?

  Dawnna :  Ing, ape ngam hi.

 5.  Dohna :  Ginna ziehin Vannei bang chiin akisiem 
ei?

  Dawnna :  Pasian thu toh akisiem hi.
.................

DIHTATNA

	 1.		 Dohna	 :		 Midihtatte	hah	 leh	suon	bangchiin	a	
um ding uoi?

  Dawnna :  Guolzawl in a um ding uhi.

	 2.		 Dohna	 :		 Midihtatte	dingin	miel	 lah	 ah	bang	
ataang ei?

  Dawnna :  Khovah ataang hi.

	 3.		 Dohna	 :		 Midihtatten	buoina	atuoh	chieng	un	
Mangpa’n bang alaw ei?

  Dawnna :  A humbit hi.

	 4.		 Dohna	 :		 Midihtatte	kam	a	thu	pawt	khu	bang	
tuikhuh akichi ei?

  Dawnna :  Hinna tuikhuh akichi hi.

	 5.		 Dohna	 :		 Nam	dihtatte	khu	Pasian	in	bang	alaw	
ei?

  Dawnna :  A tawisang ding hi.
.................

HAMPHATNA DIHTAH

 1.  Dohna :  Hagau a gentheiten hamphatna bang 
atang ding uoi?

  Dawnna :   Vangam atang ding uhi.

 2.   Dohna :  Mi lungnemten, bang amu ding uoi?
  Dawnna :  Lei gou aluo ding uhi.

 3.   Dohna :  Lungsim siengthouten bang amu ding 
uoi?

  Dawnna :  Pasian amu ding uhi.

 4.   Dohna :  Lemna siemte hamphatna khu koi tate 
akichi diei?

  Dawnna :  Pasian tate akichi ding uhi.

 5.   Dohna :  Lungsiet siemte hamphatna khu bang 
ahiei?

  Dawnna :  Pasian khawtuona tan ding khu ahi.
................

KINGAINGNIEMNA

 1.   Dohna :  Mi ki ngaingiemte Pasian in bang alaw 
ei?

  Dawnna :  Pasian in a tawisang hi.

 2.   Dohna :  Bible in na sang ua lienzawte bang chi 
un achi ei?

  Dawnna :  Zatat un achi hi.

 3.   Dohna :  Jesun nou hing bawlsete bang chi un 
achi ei?

  Dawnna :  Thu nget pieh un achi hi.

 4.   Dohna :  Jesu akingainiem ziehin a nuazuite 
keng bang alaw pieh ei?

  Dawnna :  A silpieh hi.

 5.   Dohna :  Mipil khu bang achi um ei?
  Dawnna :  Aki ngainiem hi.

................

SILPIEH

 1.   Dohna :  Meithainun aneh taang Elisah apiehleh 
bang amu ei?

  Dawnna :  Sathau kiemtheilou Pasian in apie hi.

 2.   Dohna :  Pasian in Sawm-a-khat hing pie uh 
lechin bang chi va uteh achi ei?

  Dawnna :  Kiningching va uteh achi hi.

 3.   Dohna :  Naupang khat in Annpheng 5 leh nga 
2 Jesu kunga apiehleh bang ahing chi 
ei?

  Dawnna :  Mipi 5000 in ane val uhi.

 4.   Dohna :  Meithainun anei sunsun makhai apie-
hleh bang achi ei?

  Dawnna :  Van athawn hi.

 5.   Dohna :  Eiten Pasian adia kiphal tah a sil ipie-
hleh bang itang diei?

  Dawnna :  Guolzawlna itang ding hi.
.....................

